
Rapport frå inspeksjon 28. oktober 2014 ved Bremnes Seashore AS 
lokaliteten Gjæravågen i Bømlo kommune

Rapportnummer: 2014.137.I.FMHO

Til stades ved inspeksjonen:
Frå verksemda: Frå Fylkesmannen i Hordaland:
  Inge Robbestad, driftsleiar
  Geir Magne Knutsen, oppdrettsjef
  Ragnhild Kringeland, kvalitetssjef

  Tom N. Pedersen

Resultat frå inspeksjonen

Denne rapporten omhandlar avvik og merknader frå inspeksjonen. Dersom vi ikkje får melding om 
faktiske feil i rapporten innan to veker etter at rapporten er motteken, er rapporten endeleg. 

Fylkesmannen i Hordaland fant eit avvik og har gitt ein merknad merknader under inspeksjonen
innan følgjande tema:

 Krav i utsleppsløyvet
 Avvikshandsaming

Avviket og merknadene er nærare omtala frå side 4 og utover i rapporten. 

Bremnes Seashore AS må sende ei skriftleg stadfesting innan 20. desember 2014 på at avviket er
retta. Oppfølginga etter inspeksjonen er nærare omtala på side to.

Britt Solheim Tom N. Pedersen
senioringeniør seniorrådgjevar

Rapporten er godkjent elektronisk og har derfor inga underskrift.

Kopi til: Bømlo kommune

1. Informasjon om verksemda 

Namn: Bremnes Seashore AS Anleggsnr: 1219.0054.01

Besøksadresse:

Postadresse: 5430 Bremnes

E-post: inger@seashore.no; geir-magne@seashore.no Telefon:  53 42 04 44

Kommune: Bømlo Organisasjonsnr.: 836 597 702

Bransjenr. (NACE-kode): 03.211 Eigar (org.nr): 973 165 607

Løyve sist oppdatert: 8. april 2008 Risikoklasse:   4

2. Bakgrunnen for inspeksjonen

Inspeksjonen vart gjennomført for å kontrollere om gjeldande krav fastsett i eller i medhald av 
forureiningslova med forskrifter blir overhalde. Inspeksjonen går inn som ein del av ein lokal 
aksjon på akvakulturanlegga i Hordaland. 

Fylgjande hovudtema vart kontrollert: 

 miljømål 
 miljørisikovurderingar 
 resipientgranskingar 
 leiinga (driftsleiinga) sitt ansvar for ytre miljø 
 drift og førebyggjande vedlikehald av anlegget 
 avvikshandtering
 krav i utsleppsløyvet

3. Oppfølging etter kontrollen

Verksemda plikter snarast å rette opp avviket som er omtale i denne rapporten. For at 
Fylkesmannen skal kunne avslutte saka, må de innan 20. desember 2014 sende ei skriftlig 
tilbakemelding med dokumentasjon som viser korleis avviket er retta. 

Varsel om tvangsmulkt
Dersom vi ikkje får tilbakemelding med dokumentasjon på at avviket er retta innan 
20. desember 2014, vil Fylkesmannen fatte vedtak om tvangsmulkt, jf. forureiningslova § 73.

Vedtaket vil gå ut på at ei tvangsmulkt må betalast dersom Fylkesmannen ikkje har fått skriftleg 
stadfesting på at avvika er retta innan fristen. 

Ei eventuell tvangsmulkt vil vere på 50 000 kroner. 

Verksemda kan kommentere dette varslet. Eventuelle kommentarar må sendast til Fylkesmannen 
innan to veker etter at denne rapporten er motteken, jf. § forvaltningslova § 16.

4. Kontrollgebyr

Verksemda skal betale gebyr for kontrollen, jf. forureiningsforskrifta § 39-6. Verksemda er i løyvet 
plassert i risikoklasse 4. Dette betyr at de skal betale kr 4.600,- for den gjennomførte inspeksjonen. 
Faktura blir ettersendt frå Miljødirektoratet. 

5. Offentleggjering 

Denne rapporten vil vere tilgjengeleg via Fylkesmannen i Hordaland sin postjournal på 
www.fylkesmannen.no/hordaland jf. offentleglova. 

6. Dokumentunderlag

 forureiningslova 
 avfallsforskrifta kapittel 11 om farleg avfall
 internkontrollforskrifta 
 utsleppsløyve til verksemda
 dokumentasjon som verksemda la fram under kontrollen

Informasjon om regelverket finn du på www.miljodirektoratet.no og www.regelhjelp.no.

Definisjonar
 Avvik: brot på krav fastsett i eller i medhald av helse-, miljø- og sikkerheitslovgjevinga 

(for eksempel brot på krav i forureiningslova, produktkontrollova og forskrifter heimla i 
desse lovene eller krav og vilkår fastsett i løyve eller dispensasjonar).

 Merknad: eit forhold som miljøvernmyndigheitene meiner det er nødvendig å påpeike for å 
ivareta helse og miljø og som ikkje er omfatta av definisjonen for avvik.

7. Avvik

Vi fann følgjande avvik under inspeksjonen: 

Avvik 1: Verksemda stettar ikkje krav i utsleppsløyvet

Avvik frå: Utsleppsløyvet datert 8. april 2008

Avviket er basert på følgjande observasjonar
Utsleppsløyvet (punkt 6.2) set krav om at reinsekrava blir nådd. Dette skal kunne dokumenterast 
ved hjelp av resultat frå frekvensbaserte målingar av suspendert stoff og organisk materiale. 
Bremnes Seashore AS kunne ikkje vise til at slike målingar var blitt gjennomført. 

Det er viktig at verksemda kan vise at dei når det reinsekravet som er sett. Fylkesmannen har i den 
seinare tid akseptert andre måtar å gjere dette på enn ved å måle konsentrasjon av suspendert stoff 
og organisk materiale i inntaksvatn og utløpsvatn. Vi aksepterer ei tilnærming som går på 
biomasserekneskap. Når oppdrettarar kjenner samansetjinga og mengda av fôr som er nytta, mengd 
fisk (og daudfisk) som er produsert og mengd slam som er levert, vil det vere mogleg å setje opp eit 
biomasserekneskap og på den måten syne kor mykje av dei totale utsleppa som blir filtrert frå. Ved 
å nytte kjende tal (frå andre utgreiingar om fordeling mellom suspendert stoff og løyst stoff) vil det 
vere mogleg å få fram tal for reinseeffekt på suspendert stoff og organisk materiale. Mest truleg sit 
Bremnes Seashore AS allereie på datamaterialet som skal til for å kunne lukke avviket. 
Fylkesmannen er interessert i å få oversendt slike data, gjerne også for nokre år tilbake i tid. Vi kan 
også hjelpe med standardisere utrekningane om det er ønskjeleg. 

8. Merknader

Vi har gitt følgjande merknader under inspeksjonen:

Merknad 1: Loggføring av naboklagar manglar i verksemda sitt system for avvikshandtering

Kommentar: Bremnes Seashore har eit velutvikla system for registrering og oppfølging av avvik 
for ytre miljø. Dei har også tatt med eit punkt om naboklagar. Merknaden vår var at naboklagene 
(som kjem om lag ein gong årleg når slamtanken ikkje er stabilisert og det kan vere luktproblem) 
ikkje var blitt registrerte som avvik i systemet. 

Merknad 2: Resipientgranskingane i Gjæravågen bør innehalde fleire punkt

Kommentar: Bremnes Seashore AS nyttar data frå resipientgranskingane og har god oversikt over 
utviklinga i resipienten, jf. den tilsende rapporten for miljøstatus for settefiskanlegga. For framtida 
vil det vere ein føremon om resipientgranskingane i Gjæravågen også inneheld punkta under: 

 Kartfesting av utsleppspunktet
 Omtale av type og storleik av utsleppet, til dømes kor mykje som blir sleppt ut
 Fagleg vurderinga v utviklinga i resipienten
 Data frå tidlegare undersøkingar (1999, 2001, 2004 og 2007)

9. Andre tilhøve

Lokaliteten Gjæravågen har vore i drift sidan 1968. Produksjonen dei siste 10 åra har vore mellom 1 
og 1,2 millionar settefisk. Opp gjennom åra har det vore diskusjon om avløpsanordninga på 
anlegget, jf. brev frå Fylkesmannen 16. september 2004. Det går ikkje fram av utsleppsløyvet gitt 
8. april 2008 at det skulle vere ei anna utsleppsløysing enn den anlegget har i dag. 

Anlegget i Gjæravågen har ikkje påverknad på vassførekomsten som heilskap, men det har ein lokal 
påverknad i Gjæravågen. Resipientgranskingane frå 2009 til 2012 syner varierande resultat, men 
med jamt synkande diversitetsindeksar på prøvepunktet C3 inne i Gjæravågen. Samstundes syner 
MOM B prøvetakinga ved utsleppspunktet inga slik trend. Siste undersøking (2012) synte at det 
ikkje hadde danna seg noko slamlag ved utsleppspunktet slik det var i 2007. Ved 
strandsoneundersøkinga i 2014 ble det registrert ein relativt artsrik fauna i Gjæravågen, samstundes 
som området ber preg av å vere belasta med algematter. 

Gjæravågen er svært grunn og med trongt innløp. Området er godt eigna til friluftslivsføremål, men 
ikkje som badeplass grunna kraftig algevekst i sommarmånadene. Den sterke algeveksten er både 
naturgitt grunna den skjerma plasseringa, men blir truleg forsterka av utslepp av næringsrikt vatn 
frå settefiskanlegget og kloakk frå bustader. Gjæravågen fungerer som båthamn for om lag 15 
fritidsbåtar.

Under synfaringa fekk vi kontakt med næraste nabo til anlegget. Ho gav uttrykk for at det hadde 
vore ei positiv utvikling i miljøtilstanden i Gjæravågen etter at verksemda installerte reinseanlegg 
som reduserte utsleppa. 

I Rådgivande Biologer AS sin rapport nr 280 frå 1997 Vurdering av utslippet til Gjæravågen med 
forslag til tiltak vart det konkludert med at vasskvaliteten i Gjæravågen i hovudsak er prega av 
kvaliteten på tidevatnet. Å legge avløpsvatnet i røyr ut til Sakseidvågen vil truleg ha liten effekt på 
miljøet i Gjæravågen. 


